Хөрмәтле Геннадий Егорович, Фарид Султанович!

Хөрмәтле депутатлар, авылдашлар, чакырылган җитәкчеләр!

          Добрый день, уважаемые односельчане, приглашенные!
Слайд-2
           Морт авыл жирлегенә бер авыл-Морт авылы керә.Муниципаль берәмлекнең гомуми мәйданы-6367,5 га, шунын 3030 га авыл хуҗалыгы жирләре тәшкил итә.
Слайд-3

        2017 елнын 1 январена  авылда барлыгы 909 кеше яши, шуның хезмәт яшендәгесе 405 кеше, 309 кеше пенсионер. Узган ел 4 бала туган, 19 кеше үлгән. Ел дәвамында 30 кеше авылда теркәлү үткән һәм 20 кеше башка жиргә күченеп киткән.
Слайд-4

        2016 елда төп сәяси вакыйга булып сентябрь аенда узган Дәүләт Думасына сайлаулар торды, ике җирлек референдумы үткәрелде.  Морт авыл җирлегендә сайлаулар һәрвакыттагыча тавыш биручеләрнең зур активлыгы белән үтте.        Узган ел эчендә Морт авыл җирлеге Советынын 26 утырышы үткәрелде. Аларда Уставка үзгәрешләр кертү, Алабуга муниципаль районына кайбер вәкаләтләрне биру,  2017 ел бюджетын кабул итү һ.б. бик күп кенә мәсьәләләр каралды.
Слайд-5

         Муниципаль хезмәт күрсәтү кысаларында авыл җирлеге башкарма комитеты тарафыннан 307 белешмә һәм хуҗалык  кенәгәсеннән күчермәләр бирелде. Ел әйләнәсендә гражданнарнын  3 мөрәҗәгате  теркәлгән, аларның барысы да уңай хәл  ителгән.
 Слайд-6,7
       2016 ел бюджетының узкерем үтәлеше 930,9 мең сум тәшкил итте, ягъни барлыгы  139,7% ка үтәлде : 
     физик затларга керем салымы- 176,6%

     милек салымы – 170,4% 

     җир налогы – 133,1% 

     бердәм авыл хуҗалыгы налогы – 125%

     дәүләт пошлинасы – 190%

Слайд-8,9
        Бюджетның чыгым өлеше  3 098,9 мең сум тәшкил итте.
Слайд-10

        Җирле бюджет хисабына авылга кергән урында стела урнаштырылды. 
Слайд-11
      Махсус оешма белән килешү төзеп авылны корыган агачлардан   арындырдык.
Слайд- 12, 13
            Авыл урамнарындагы юлларны кардан чистартуны грант буенча алынган « Беларус» тракторы ярдәмендә башкарабыз, барлык авыл урамнарына да техник паспортлар, урам исемнәре күрсәтелгән элмә такталар  ясаттык.
Слайд- 14
      2016 елның 20 мартында җирлектә үзара салым буенча референдум  узган иде . Халыктан барлыгы 102.200 сум акча җыелды, шуңа 4 мәртәбә өстәлеп Республика казнасыннан 408.800 сум акча бүлеп бирелде . Бу акчалар референдумда билгеләнгән тракторга кар аттыргыч һәм печән чабу  тагылма җайланмалар алу өчен тотылды.
Слайд-15                              
             Халыкны үзәкләштерелгән су белән тәэмин итү авыл җирлеге башкарма комитетының төп эшләренең берсе булып тора.  Узган ел 

«Водоканал» оешмасы белән берлектә Казан, Яшьләр  урамнарында ремонт эшләре башкарылды, су алу җайланмалары куелды.
Слайд- 16

Ике су скважинасының насослары алыштырылды. Барлык скважиналарның да санитар саклану зонасына Казан шәһәрендә проектлар эшләттек . Озак елларга исәпләнгән су белән тәэмин итү буенча концессион килешү төзү өчен бик күп документлар җыелмасын эшләп тапшырдык.
Слайд-17
        Көнкүреш калдыкларын чыгару белән 2014 ел башыннан бирле “Мехуборка” ҖЧҖ шөгыльләнә , авылыбызда 1,1куб. м. 20 контейнер урнаштырылган, ел әйләнәсендә 1144 куб.м  чүп чыгарылды.
Слайд-18
         Апрель, май айларында санитар-чистарту буенча 2 айлык игълан ителгән иде. Шушы вакыт эчендә чокыр-чакырларда тупланган, элек түгелгән чүплекләрне чистарту буенча бик күп эш башкарылды , авыл зиратын чистарту өмәләре үткәрелде.
Слайд- 19, 20,21
        Алабуга муниципаль  районы хакимияте башлыгы Г.Е.Емельянов ярдәме  белән федераль программа буенча гидротехник корылмага ремонт эшләре башлап җибәрдек. 2016 елда объектның алгы  өлешендә бик күп эшләр башкарылды. 2017 елда буаны ныгыту һәм чистарту эшләре дәвам итәчәк һәм киләчәктә хәйрия оешмалары ярдәме белән балык үрчетү күздә тотыла. 

Республикабызның  урам утларына реконструкция  үткәрү программасы буенча Казан һәм Яшьләр урамнарына барлыгы 550 м СИП чыбыгы сузылды, 13 яктырткыч урнаштырылды.
Слайд- 22
        Авыл хуҗалыгы җирләрен тулысы белән җаваплылыгы чикләнгән җәмгыять «Морт» агрофирмасы эшкәртә. Хуҗалыкны 2005 елда оешканнан бирле Әхмәтҗанов Фәйзелхан Гарифҗан улы җитәкли.Барлыгы 30 кешегә даими эш урыны булдырылган.
Слайд-23
          Агрофирмада төп юнәлешләрнең берсе- игенчелек.                          2016 елда барлыгы 3525 гада чәчү эшләре башкарылган. Урып-җыю эшләре оешкан төстә башкарылып, уңыш гектарыннан 24 ц тәшкил итте.
Слайд-24
          Икенче төп юнәлеш- терлекчелек тармагы.

          2017 елның 1 гыйнварына барлыгы 872 баш мөгезле эре терлек исәпләнә, шуларның 250е- савым сыерлар. Узган ел барлыгы 11566 ц сөт савылган, бер сыерга 5405 кг сөт туры килгән. Ел барышында барлыгы 681 ц ит җитештерелгән. Көнлек артым 426 грамм тәшкил иткән. 
Слайд-25
             Ел әйләнәсендә яңа базада төзелеш эшләре дәвам итте. 400 баш сыерга исәпләнгән  2 фермада эшләр төгәлләнү алдында.    
 Слайд- 26, 27,28
              2016 елда яңа табигый газ белән эшләүгә көйләнгән ашлык чистарту һәм киптерү җайланмасы, электрон йөк үлчәгеч сафка бастырылды, бозаулар фермасында да эшләр азагына якынлашып килә.
Слайд- 29 
            Агрофирманың атлары кышлау өчен яңа базага күчерелде.
Слайд- 30, 31
           Морт балалар бакчасының мәктәп бинасына күчүенә елдан артык вакыт үтте. Бакча мөдире Файзуллина Ризидә Габдрашитовнаның тырышлыгы белән 2016 елда барлык этапларны да уңышлы үтеп, лицензия алуга ирештеләр. Морт балалар бакчасында бүгенге көндә 1 яшьтән алып 7 яшькә кадәр 24 бала тәрбияләнә. Алар ике катнаш – кечкенәләр һәм өлкәннәр төркеменә йөри.   
Слайд- 32, 33,34 

           Бакча эшче кадрлар белән тулысынча тәэмин ителгән.Киләчәктә эшне тагын да камилләштерү өчен балалар бакчасында бөтен мөмкинлекләр дә бар. Балаларга уйнар өчен яңа уен мәйданчыгы булдырылды. Ул койма белән тотып алынды һәм янкорма төзелде. 
Слайд- 35    
       Быелгы уку елында мәктәптә 55 бала белем ала. Аларга 15 укытучы белем бирә.1нче сыйныфка 9 бала керде.  Белем алу өчен барлык шартлар да булдырылган.    Узган уку елында 9 сыйныфны 8 бала тәмамлады, имтиханнарны уңышлы тапшырып өлгергәнлек аттестаты алдылар.        
 Слайд- 36
        Мәктәптә бию, театр, шахмат, спорт түгәрәкләре эшли. Барлык балалар да түгәрәкләргә йөриләр.

        Спорт ярышларында актив катнашалар: баскетбол, волейбол, футбол, теннис, хоккей, шахмат буенча районкүләм ярышларда яхшы нәтиҗәләргә ирештеләр. Укытучылары: Нуриәхмәтов Дәнияр Шәкүр улы, Гөбәйдуллин Фәрит Габделнур улы, Әхтәмова Елена Фарил кызы.
Слайд- 37
             8 нче сыйныф укучысы Исрафилова Айсылу район күләм

 “Татар кызы” бәйгесендә катнашып 3 нче урынга лаек булды. Укытучысы Әхмәтҗанова Рүзилә Габдрәшит кызы.
Слайд- 38
         Мәктәп укучылары Куклюк авылында узган авыл яшьләренең 5 нче форумында катнашып 2 нче урын алдылар. Җитәкчеләре- тәрбия эшләре буенча директор урынбасары Галиева Ләйсән Хатип кызы.
Слайд- 39
          Мәктәп коллективы авыл күләм үткәрелүче чараларда бик  актив катнаша.
Слайд- 40
      Бүгенге көндә  участок хастаханәсендә  10 көн әйләнәсе ятып дәвалану өчен койка-урыннар булдырылган һәм көненә 50 амбулатор кабул итү мөмкинлеге бар.
Слайд- 41
       Бу учреждение якын-тирә авылларны да кертеп барлыгы 2100 кешегә хезмәт күрсәтә . Авыруларны кабул итүне 2 гомуми практика табибы һәм теш табибы башкара. 
Слайд- 42
Узган ел йөрәк-кан тамырлары авыруларын ачыклау өчен «Холтер» аппараты сатып алынды һәм куллануга тапшырылды.
Слайд-  43
        Мәдәният йорты үз эшен еллык эш планы нигезендә алып бара.
 Слайд – 44, 45 

               Авылкүләм үткәрелә торган бәйрәмнәр, кичәләр югары хәзерлектә үткәрелүләре белән аерылып торалар.  
Слайд- 46                  
              «Яшьлек» халык бию төркеме бер бәйрәмдә дә читтә калмый , районыбыз авылларында да аларны яратып кабул итәләр.
Слайд- 47
                Хореография коллективы Менделеевск шәһәрендә узган 

“Шома бас” республика конкурсында катнашып, халык коллективы исемен раслап кайтты. Җитәкчеләре – Шорина Мәүлидә Рифкать  кызы.        
Слайд- 48, 49
               Мөмкинлектән файдаланып, 2016 ел Сабан-туен үткәргәндә төп чыгымнарны үз өстенә алган “ Морт” агрофирмасы җитәкчесе Әхмәтҗанов Фәйзелхан Гарифҗан улына, спонсорлык ярдәме күрсәткән район Совет депутаты Әхмәтҗанов Шәфкат Гарифҗан улына,  Шигапов Рөстәм Зиаф улына  һәм шәхси кибет хуҗаларына зур рәхмәтебезне җиткерәбез.
Слайд- 50, 51
          Мәдәният йортының ишекләре очрашу, күңел ачу урыны буларак барлык буын кешеләре өчен һәрвакыт ачык.       
Слайд- 52
             Китапханә ел саен яңа китаплар белән тулыландырылып торыла. 2016 ел күрсәткечләре буенча барлыгы 16043 китап бар, шуларның 442 се 2016 елда кайткан яңа китаплар.  Барлыгы 10 журнал һәм 11 газета алдырабыз.

            Китапханәдә 2 компьютер урнаштырылган һәм интернет челтәренә тоташтырылган.
Слайд- 53
           Морт урман хуҗалыгының территориясе 9500 га тәшкил итә. Житәкчесе Шайхетдинов Мәҗит Зәһри улы. Урман хужалыгында  9 кеше хезмәт күрсәтә. 

          Бугенге көндә урман хужалыгы эшчеләре Алабуга ИИЗ зонасында эшләп килуче «Костомону» төрек агач эшкәрту фирмасына агач чималы әзерләү белэн мәшъгул. 
Слайд-54
        Алабуга районы электр челтәренең Морт бүлекчәсендә барлыгы 13 кеше эшли. Участок мастеры  Резцов Николай Викторович- авыл җирлеге  депутаты. Ярдәм сорап килгәндә  һәрвакыт булышырга гына торалар.
Слайд- 55, 56, 57
         Дин юлына басучыларга, дин кардәшләргә, гарәпчә укырга теләге булган кешеләргә мәчет ишекләре һәрвакыт ачык. Кайсыбер бәйрәмнәрне мәчетнең үзендә үткәрү мөмкинлеге дә бар.Бу эшләрнең башында Хәйдәр хәзрәт һәм Бәһиҗә абыстай тора, бик зур рәхмәт аларга. Шулай ук мәчет алдын ямьләндереп үсеп утырган чәчәкләрне   җәй буе  карап, тәрбияләп торган Равил һәм Фәния Галиевларга да барыбыз исеменнән дә зур рәхмәтебезне җиткерәбез. 
Слайд-58, 59,60,61
            Авылыбызда “Мирас” агро-туристик комплексы үз эшен башлап җибәрде, бу комплекс 1992 елда оешкан “Нур” КФХсы базасында төзелде. Төп юнәлешләре булып Европадан кайтарткан нәселле сарыклар һәм кәҗәләр  , Кызыл китапка кертелгән тимгелле боланнар, ишәкләр һәм кош-кортлар үрчетү тора. Шулай ук анда республикабызда бердәнбер умартачылык музее оештырылган.

” Мирас” үз эшен Алабуга музей-тыюлыгы белән килешү нигезендә алып бара , экскурсиягә килүчеләр комплекста күргәннәр белән бик  канәгать булып китәләр. 
Слайд-62
         Җирлегебездә 4 шәхси кибет эшләп тора, тагын бер кибет өчен җир участогы рәсмиләштерелеп, көздән төзелеш эшләре башлау өчен хәзерлек эшләре башкарылды. 
 Слайд- 63
          Авылыбызда якын-тирә авылларда яшәүчеләрне янгыннан саклау өчен 11 кешедән торган “Татарстан Республикасының Янгыннан саклау “ дәүләт учреждениесенең аерым посты эшләп килә. 
Слайд- 64
         2014 елда файдалануга тапшырылган бу бинада 2 янгын сүндергеч машина урнаштырылган.
 Слайд- 65
            Бу хезмәткәрләр көннең теләсә кайсы вакытында үзләре алдында куелган бурычны үтәргә һәрвакыт әзер һәм авылда яшәүчеләргә  янгын куркынычсызлыгы буенча профилактик кисәтү эшен алып бару да аларга йөкләнелгән. Бу хезмәтне җиренә җиткереп үтәүне тиешле югарылыкка куйган һәм хәрбиләрдә генә була торган тәртип урнаштырган җитәкче Гарипов Зиннур Фәхри улына барлык якын-тирә авыл кешеләре исеменнән рәхмәт сүзләребезне җиткерәбез.   
Слайд- 66
        Авыл җирлеге территориясендә җәмагатьчелек тәртибен саклау йөзеннән 7 кешедән торган ирекле халык дружинасы төзелгән иде.
Слайд- 67
        Алар үз эшләрен участок полиция хезмәткәре , полиция майоры Нуретдинов Ринат Миннеәхәт улы белән берлектә алып баралар.          
Слайд-68
         2017 елда эшләнәчәк эшләргә тукталып китәм: 

1) Авылның генераль планына үзгәреш кертү эшен башкарып чыгу;

2) 
Гидротехник корылмага (ГТС) капиталь ремонт үткәрүне төгәлләү;

3)  “Чиста су” программасы буенча 2 су башнясын алыштыру һәм СХТ урамына 0,6км суүткәргеч үткәрү өчен проект-смета документациясен эшләтеп бетереп экспертиза үткәрү;

4) «Урам утларына реконструкция үткәрү” программасы буенча Яшьләр-1 урамына 10 яктырткыч урнаштыру;

5) Мөхсин очы күперен ремонтлау, Бәкер очы күперләренә косметик ремонт үткәрү.
6)  Зиратны ауган агачлардан чистарту эшен дәвам итү.

            Бергә булыйк, бердәм булыйк. Килеп туган анлашылмаучылыкларны урында хәл итеп, бер-беребезне аңлап, хөрмәт итеп яшәсәк иде.
Слайд-69
Барыгызга да игътибарыгыз өчен рәхмәт.
Слайд-70,71
1

